
A.L. 231 tal-2016

ATT DWAR IT-TAXXA FUQ L-INCOME
(KAP. 123)

Regoli tal-2016 li jemendaw ir-Regoli dwar Tnaqqis
(Vetturi Elettriċi)

BIS-SAĦĦA tas-setgħat mogħtija bl-artikoli 14(2), u 96 tal-Att
dwar it-Taxxa fuq l-Income, il-Ministru għall-Finanzi għamel ir-
regoli li ġejjin:-

Titolu u bidu 
fis-seħħ.

L.S. 123.124

1. (1) It-titolu ta’ dawn ir-regoli huwa Regoli tal-2016 li
jemendaw ir-Regoli dwar Tnaqqis (Vetturi Elettriċi), u dawn ir-regoli
għandhom jinqraw u jiftiehmu ħaġa waħda mar-Regoli dwar Tnaqqis
(Vetturi Elettriċi), hawn iżjed ’il quddiem imsejħa "ir-regoli
prinċipali".

(2) Dawn ir-regoli għandhom jidħlu fis-seħħ mis-sena ta’
stima 2017, fir-rigward ta’ spejjeż magħmula mill-1 ta’ Jannar 2016.

Temenda r-
regola 2 tar-
regoli prinċipali.

2. Ir-regola 2 tar-regoli prinċipali għandha tiġi emendata kif
ġej:

(a) tit-tifsira "spiża kwalifikanti", minflok il-kliem
"vetturi elettriċi" għandhom jidħlu l-kliem "vetturi elettriċi jew
ibridi ġodda";

(b) it-tifsira "vettura elettrika" għandha tiġi sostitwita
b’dan li ġej:

" "vettura elettrika" tfisser vettura li tieħu s-saħħa
biex timxi esklussivament minn mutur elettriku;"; u

(ċ) minnufih wara t-tifsira "vettura elettrika", għandha
tiżdied it-tifsira ġdida li ġejja:

" "vettura ibrida" tfisser vettura li għandha mill-
inqas żewġ konvertituri tal-enerġija u żewġ sistemi
differenti ta’ ħażna tal-enerġija għall-iskop ta’ propulsjoni
tal-vettura.".

Temenda r-
regola 3 tar-
regoli prinċipali.

3. Ir-regola 3 tar-regoli prinċipali għandha tiġi emendata kif
ġej:

(a) fis-subregola (1) tagħha, il-kliem "ekwivalenti għal
125% tal-ispiża magħmula" għandhom jiġu mħassra, u

minnufih wara d-dispożizzjonijiet tas-subregola (1) għandu
jiżdied dan li-ġej: "L-imsemmija tnaqqis ikun ekwivalenti għal
150% tal-ispiża magħmula fil-każ ta’ vettura elettrika u ta’
125% tal-ispiża magħmula fil-każ ta’ vettura ibrida.";

(b) is-subregola (2) tagħha għandha tiġi sostitwita b’dan
li ġej:

"(2) It-tnaqqis totali mitlub taħt dawn ir-regoli kif
fuq imsemmi ma jistax jaqbeż l-erbgħin elf euro (€40,000)
fil-każ ta’ vettura elettrika u tletin elf euro (€30,000) fil-
każ ta’ vettura ibrida."; u

(ċ) minnufih wara s-subregola (3) tagħha għandha
tiżdied is-subregola ġdida li ġejja:

"(4) Kull għotja jew benefiċċju ieħor riċevut mill-
Gvern fir-rigward ta’ vettura li għaliha japplikaw dawn ir-
regoli għandu jitnaqqas mill-ipsiża magħmula għall-iskop
tal-kalkolu tat-tnaqqis li jingħata taħt din ir-regola.".

